
Gənc müstəqil dövlət olan 
Azərbaycanın  əsas vəzifəsi 
ölkə daxilində sabitliyi qoru-
maq,  xalqın rifahını yaxşılaş-
dırmaq və dövlətimizi mümkün 
olan risklərdən qorumaqdan 
ibarətdir. Prezident İlham Əliyevin 
rəhbərliyi ilə son illərdə bu 
istiqamətdə böyük işlər görülür. 
Çünki biz dərin milli-mənəvi təməl 
üzərində müasir dövlət qurmu-
şuq. İslami dəyərlər milli-mənəvi 
dəyərlərimizin ayrılmaz hissəsidir. 
Biz dövlət səviyyəsində İslam 
mədəniyyətini bütün dünyada 
təbliğ edirik. Bu gün planetimi-
zin əksər bölgələrində  çoxsaylı 
 konfranslar, sərgilər, təqdimatlar 
keçirilir, Azərbaycan həqiqətləri, 
İslam mədəniyyətinin həqiqətləri 
dünya ictimaiyyətinə təqdim 
edilir. Dövlət başçımızın dediyi 
kimi, biz İslamı olduğu kimi, sülh, 
mərhəmət dini kimi dünyaya 
təqdim edirik və bu fəaliyyəti bun-
dan sonra da davam etdirəcəyik.

Yeri gəlmişkən, Azərbaycan 
Respublikasının Prezidenti İlham 
Əliyev avqustun 24-də İslam 
Əməkdaşlıq Təşkilatının baş katibi 
Yusif bin Əhməd Əl-Osaymini 
qəbul edərkən də bu istiqamətdə 
müzakirələr aparılıb. Baş katib 
Yusif bin Əhməd Əl-Osaymin  
Azərbaycanın İslam Əməkdaşlıq 
Təşkilatının çox mühüm üzvü 
olduğunu vurğulayaraq deyib 
ki,  ölkəniz dünyada sülhün 
və təhlükəsizliyin, o cümlədən 
müsəlman aləmində İslam 
həmrəyliyinin möhkəmləndirilməsi 
işinə mühüm töhfələr verir.

Görüşdə ölkəmizin dinlər 
və mədəniyyətlərarası dia-
loqun genişləndirilməsində 

mühüm rol oynadığı qeyd edi-
lib, Azərbaycanın dünyada 
bütün dinlərin və məzhəblərin 
sülh şəraitində birgə yaşadığı 
nümunəvi ölkə olduğu bildirilib və  
Bakıda keçirilən İslam Həmrəyliyi 
Oyunlarının önəmi vurğulanıb.

Xatırladaq ki, İslam 
Əməkdaşlıq Təşkilatı 2016-cı ildə  
Ermənistan--Azərbaycan,  Dağlıq 
Qarabağ münaqişəsi üzrə kontakt 
qrupu yaratmışdır və təşkilat bu 
münaqişə ilə bağlı bizim haqq 
işimizi daim dəstəkləyir. Təşkilata 
üzv olan  müsəlman ölkələri 
yekdil fikirdədirlər ki, Ermənistan 
--Azərbaycan, Dağlıq Qara-
bağ münaqişəsinin həllinin bir 
yolu var -- Azərbaycanın dünya 
birliyi tərəfindən tanınmış ərazi 
bütövlüyü bərpa edilməlidir. Hamı 
təsdiq edir ki, Dağlıq Qarabağ 
Azərbaycanın tarixi, əzəli torpaq-
larıdır. Dost və tərəfdaşlarımız  bu 
həqiqətləri dünyaya çatdırırlar. 

Təbii ki, bizim bu qəbildən 
olan dəstəyə ehtiyacımız çox-
dur. Çünki münaqişə ilə bağlı 
ikili standartlar mövcuddur. Necə 
ola bilər, dünyanın ali orqanı 
olan BMT Təhlükəsizlik Şu-
rası 4 qətnamə qəbul edir, bu 
qətnamələrdə açıq-aydın deyilir 
ki, erməni silahlı qüvvələri işğal 
edilmiş torpaqlardan çıxarılmalı-
dır , lakin icra olunmur. Ona görə 
də dövlət başçımız xatırladır ki, 
dünyada mövcud olan ikili stan-
dartlar ən böyük problemlərdən 
biridir: “Münaqişənin həlli üçün biz 
səylərimizi davam etdirəcəyik. Biz 
iqtisadi gücümüzü artırırıq, siyasi 
çəkimiz artır, hərbi baxımdan 
Azərbaycan bu gün güclü ölkələr 
sırasındadır. Döyüş meydanında 

üstünlüyümüzü təmin etmişik. 
Vaxtilə işğal altına düşmüş torpaq-
ların bir hissəsini azad etmişik. O 
torpaqlarda bu gün Azərbaycan 
bayrağı dalğalanır. İşğaldan 
azad edilmiş torpaqlarda Şuşa 
məscidinin bənzəri olan məscid 
tikilmişdir, qəsəbə salınmışdır, 
oraya həyat qayıtmışdır. Bu, bir 
daha onu göstərir ki, Azərbaycan 
xalqı bu işğalla heç vaxt barışma-
yacaq”. 

O ki qaldı  İslam Əməkdaşlıq 
Təşkilatı ilə Azərbaycanın 
əməkdaşlığına, qeyd edək 
ki,  bu beynəlxalq təşkilat 
2011-ci ilədək İslam Konfransı 
Təşkilatı adlanırdı. Azərbaycan 
Respublikası 1991-ci il dekabrın 
8-də İƏT-in Dakarda keçirilən 
dövlət və hökumət başçılarının 
5-ci konfransında tamhüquqlu üzv 
kimi təşkilata qəbul olunmuşdur. 
Bu barədə qərar Dakar sammitinin 
yekun kommunikesinin 14-cü 
maddəsində əksini tapmışdır. 
İKT Azərbaycanın üzv olduğu ilk 
beynəlxalq təşkilatdır.

İslam dövlətlərinin birliyi və 
həmrəyliyinə xidmət edən İKT – 
İƏT  üzv dövlətlərin üzləşdikləri 
münaqişələrin aradan qaldı-
rılması üçün də addımlar atır. 
Onun orqanları İslam ölkələri ilə 
bağlı münaqişələr və bu ölkələrin 
məruz qaldığı təcavüzlərin 
qiymətləndirilməsində müvafiq 
qərarlar qəbul edir. Ermənistanın 
Azərbaycana qarşı hərbi təcavüzü 
birinci dəfə İKT-nin Xarici İşlər 
Nazirləri Şurasının Kəraçidə 
keçirilən sessiyasında müvafiq 
qətnamə ilə ittiham olunub.

Erməni mənbələrinin 
məlumatına görə İKT-nin hələ 
1993-cü ilin aprelində Kəraçidə 
keçirilən Xarici İşlər Nazirləri 
Şurasının görüşünə Ermənistan 
prezidenti Levon Ter-Petrosyanın 
məktubunu çatdırmaq üçün 
həmin ölkənin təmsilçisi Misir 
nümayəndə heyətinin tərkibində 
gedib. Məktub lazımi ünvana çat-
dırılsa da, Kəraçidə ilk dəfə  olaraq 
İKT-nin Ermənistan əleyhinə 

qətnaməsi qəbul olunub.
Bu təşkilatla əməkdaşlığımızı 

əks etdirən sənədlərdə göstərilir 
ki, Azərbaycan Prezidenti İlham 
Əliyev 2004-cü ilin dekabrında 
ərəb ölkələrinə səfəri çərçivəsində 

Qətərdə olarkən İKT-ni bir daha 
Ermənistanın Azərbaycana 
qarşı hərbi  təcavüzünə qarşı 
BMT-də də həmrəyliyə çağırıb. 
Məhz İlham Əliyevin rəhbərliyi 
ilə ölkəmizin İKT ilə əməkdaşlığı 
daha da gücləndirilib. Qeyd edilir 
ki, 2004-cü ildə İslam Konfransı 
Təşkilatının Gənclər Forumunun 
təsis yığıncağı Azərbaycanda 
keçirilib.

İkili standartlardan əl çəkə 
bilməyən siyasi dairələrin 
himayədarlıq etdiyi ermənilərin  
təbliğatına baxmayaraq,  İKT 
Dağlıq Qarabağ münaqişəsində 

Ermənistanı ittiham edən ad-
dımlarını davam etdirib. 2006-
cı ilin yayında İKT Xarici İşlər 
Nazirlərinin Bakı görüşündə, 
həmin  ilin dekabrında Dağlıq 
Qarabağ separatçı rejiminin 
keçirdiyi qanunsuz seçkilərlə bağlı 
təşkilat Azərbaycanı müdafiə edən 
bəyanatlar verib.

 Bu qəbildən olan sənədlər 
çox olsa da, onlardan ancaq bir 
neçəsini yada salmaq istərdik. 
Məsələn, Azərbaycanın 2013-
cü ilin oktyabr ayından etibarən 
BMT TŞ-da başlayan ikinci sədrlik 
dövründə BMT tarixində ilk dəfə 

olaraq, Azərbaycanın təşəbbüsü 
ilə 2013-cü ilin 28 oktyabr tarixində 
“Birləşmiş Millətlər Təşkilatı 
və İslam Əməkdaşlıq Təşkilatı 
arasında tərəfdaşlıq əlaqələrinin 
gücləndirilməsi” mövzusunda 
qurumun yüksək səviyyəli iclası 
təşkil edilmişdir. İclasın məqsədi 
BMT və üzv dövlətlərinin sa-
yına görə dünyada ikinci ən 
böyük hökumətlərarası təşkilat 
olan İƏT arasında beynəlxalq 
sülh və təhlükəsizliyin qorun-
ması üzrə əməkdaşlığın hazırkı 
vəziyyətinin nəzərdən keçirilməsi 
və tərəfdaşlıq əlaqələrinin daha 
da gücləndirilməsinə dair birgə 
fəaliyyət üzrə müzakirələrin 
aparılması olub. Azərbaycanın 
xarici işlər naziri Elmar 
Məmmədyarovun sədrlik etdiyi 
iclasda BMT baş katibi Pan Gi 
Mun və İƏT baş katibi Ekmələddin 
İhsanoğlu iştirak etmişlər.

Bundan başqa, Dialoq və 
Əməkdaşlıq uğrunda İslam 
Konfransı Gənclər Forumunun 
(DƏ-İKGF) nümayəndə heyəti 
tərəfindən irəli sürülmüş “Dialoq 
və Əməkdaşlıq uğrunda İslam 
Konfransı Gənclər Forumu haq-
qında” xüsusi qətnamə yekdilliklə 
qəbul edilmişdir. Qətnamədə 
İƏT-ə üzv ölkələr Xocalı soyqı-
rımı aktının milli və beynəlxalq 
səviyyədə insanlığa qarşı cinayət 
kimi tanınması üçün lazımi səylər 
göstərməyə və “Xocalıya ədalət!” 
kampaniyasında fəal iştirak 
etməyə çağırılırlar. İclasın nəticəsi 
olaraq, İƏT Xarici İşlər Nazirlərinin 

Şurası tərəfindən qəbul edilmiş 
yekun Küveyt Bəyannaməsində 
BMT Təhlükəsizlik Şurasının mü-
vafiq qətnamələrinə uyğun olaraq, 
Azərbaycan Respublikasının 
suverenliyi və ərazi bütövlüyünə 
hörmətin vacibliyi bir daha vurğu-
lanmışdır.

2017-ci il sentyabrın 10-11-də 
Qazaxıstanın paytaxtı Astanada 
İslam Əməkdaşlıq Təşkilatının Elm 
və Texnologiya üzrə 1-ci Sammiti 
keçirilmişdir. Sammitdə təşkilata 
üzv olan 57 ölkənin dövlət və 
hökumət başçıları, elm və tex-
nologiya məsələləri üzrə məsul 
nazirlər, müşahidəçi ölkələrdən, 
eləcə də beynəlxalq təşkilatlardan 
80-dək nümayəndə heyəti iştirak 
etmişdir. Azərbaycan Prezidenti 
İlham Əliyev sammitin sessiya-
sında “XXI əsrdə elmin cəmiyyətə 
artan təsiri” mövzusunda çıxış 
etmişdir. Prezident İlham Əliyev 
vurğulamışdır ki, son bir neçə ildə 
Azərbaycanda İƏT-ə üzv ölkələrin 
xarici işlər, mədəniyyət, turizm, 
təhsil, əmək və digər nazirlərinin 
10-a yaxın görüşü keçirilmişdir.

 Ermənistanın Azərbaycana 
qarşı hərbi təcavüzünün 
fəsadlarından bəhs edən Prezi-
dent İlham Əliyev qeyd etmişdir 
ki, Azərbaycanda müqəddəs 
məscidləri dağıdan Ermənistan 
müsəlman ölkələrinin dostu ola 
bilməz.

İttifaq MİRZƏBƏYLİ,  
“Xalq qəzeti”

Ölkəmizdə İslam Əməkdaşlıq Təşkilatının xətti 
ilə bir çox tədbirlər keçirilir. İslam Əməkdaşlıq 
Təşkilatı Azərbaycanda İslam dəyərlərinin qorunması 
işində apardığımız siyasətə çox yüksək qiymət verir. 
Biz bundan sonra da təşkilat çərçivəsində İslam 
həmrəyliyinin möhkəmlənməsi işində öz səylərimizi 
davam etdirəcəyik. Onu da bildirməliyəm ki,       
2016-cı ildə İslam Əməkdaşlıq Təşkilatı Ermənistan – 
Azərbaycan,  Dağlıq Qarabağ münaqişəsi üzrə kontakt 
qrupu yaratmışdır və təşkilat bu münaqişə ilə bağlı 
bizim haqq işimizi daim dəstəkləyir.

İlham ƏLİYEV 
Azərbaycan Respublikasının Prezidenti

Dünyada vəziyyət gərginləşdikcə  qonşularla 
əməkdaşlıqda, iqtisadi maraqların təmin 
edilməsində, ictimai-siyasi proseslərə 

adekvat cavab verilməsində milli, dini və regional 
həmrəylik məsələləri daha tez-tez gündəmə 
gətirilir. Həm bölgəmizdə, həm də dünyada yeni 
toqquşmalar,  münaqişə ocaqları yaranır,  risklər, 
təhdidlər meydana çıxır. Dünyanın gələcəyi ilə 
bağlı müxtəlif fikirlər, fərziyyələr irəli sürülür. 

Səhiyyə işçiləri dövlət başçısının 
islahatlarını alqışlayırlar

Dövlət başçısının sosialyönümlü 
siyasətinin nəticəsi olaraq Azərbaycanda 
çoxsaylı səhiyyə müəssisələrinin tikintisi, 
əsaslı təmiri və müasir avadanlıqla təchiz 
edilməsi uğurla həyata keçirilir. Maddi-tex-
niki bazanın inkişaf etdirilməsi ilə yanaşı, 
tibb müəssisələrinin yüksəkixtisaslı kadrlarla 
təminatı sahəsində də müstəsna əhəmiyyətli 
tədbirlər reallaşdırılır. Bunlar Azərbaycan 
vətəndaşına olan xidmətin, münasibətin 
güzgüsüdür.

Cari ilin əvvəlində dövlət başçısının 
“Minimum aylıq əməkhaqqının artırılması 
haqqında” sərəncamı ilə Azərbaycanda 
bu məbləğ 130 manatdan 180 manata 
qaldırıldı. Bununla, ölkəmizdə minimum 
əməkhaqqının yaşayış minimumuna (180 
manat) çatdırılması təmin edildi. Prezi-
dent tərəfindən imzalanan 18 iyun tarixli 
sərəncamlar isə daha böyük məna kəsb 
edir. Səhiyyə işçilərinin əməkhaqlarının 
ikinci dəfə artırılmaqla, 180 manatdan 250 
manata çatdırılması çox vacib əhəmiyyətə 
malik önəmli addımdır. Bir il ərzində mini-
mum əməkhaqqının 2 dəfəyədək artırılması, 
kifayət qədər yüksək göstəricidir. Poliklini-
kamızın 84 nəfərlik kollektivi bu artımdan 
son dərəcə razı qalıblar. İki-üç il öncə işə 
başlayan kiçik tibb işçisinin əməkhaqqı 130 
manata qədər idisə, bu gün onun 250 manat 
maaş alması, əlbəttə ki, böyük sevincdir, ailə 
büdcəsinə hissediləcək köməkdir.

 Əgər fevralın 8-də minimum 
əməkhaqqının artırılması 600 min nəfəri 
əhatə edirdisə, yeni sərəncamla bu artım 950 
min nəfərə şamil olunur. Bu insanların 300 
min nəfəri özəl sektorda, 600 minə yaxını 
isə dövlət sektorunda çalışan vətəndaşlar, o 
cümlədən Vahid Tarif Cədvəli ilə maaş alan 
səhiyyə və təhsil işçiləridir. Bu sərəncamla 
təkcə minimum əməkhaqqının artırılmasına 
dövlət büdcəsindən əlavə olaraq ildə 780 
milyon manat vəsait xərclənməsi nəzərdə 
tutulub.

 Biz, səhiyyə işçiləri dövlət başçısının hər 
bir vətəndaşına göstərdiyi qayğını, diqqəti hiss 
edirik və bu münasibət üçün ona minnətdarıq. 
Qeyd etməyi lazım bilirəm ki, bölgələrdə bö-
yük diaqnostik imkanlara və kadr potensialına 
malik olan tibb ocaqlarının yaradılması regi-
onlarda yaşayan əhaliyə yüksək keyfiyyətli və 
hərtərəfli tibbi xidmət göstərməklə, sakinlərin 
paytaxta gəlmədən xəstəliklərinin erkən aşkar-
lanmasına, müalicənin daha tez başlanmasına 
şərait yaradır.

 Əminliklə deyə bilərik ki, ölkəmizin bütün 
səhiyyə işçiləri, o cümlədən də kollektivimiz 
Azərbaycanda sosial sahədə aparılan islahat-
ların, həyata keçirilən layihələrin, reallaşdırı-

lan proqramların insan sağlamlığına, firavan-
lığına ünvanlandığını görür, bəyənir, alqışlayır 
və buna görə ölkə başçısına minnətdar 
olduğumuzu bildiririk.

Aydın ƏHMƏDOV,  
Sabunçu rayonu, 22 saylı şəhər 

poliklinikasının baş həkimi

Prezidentin son təxminən 6 ay 
ərzində atdığı addımlar bir məqsəd 
daşıyır -- ölkə əhalisinin rifahının 
yaxşılaşdırılması. Artıq sentyabrın 1-dən 
ölkəmizdə minimum əməkhaqqının 
məbləği 180 manatdan 250 manata qal-
dırılıb, yəni birdən-birə 70 manat. Bunu 
bütün ictimaiyyətimiz əsl inqilabi addım 
hesab edir. Əhalimiz ikinci islahatlar 

paketini böyük razılıq və minnətdarlıq 
hissi ilə qarşıladı. 

Dövlət başçımızın birinci isla-
hatlar paketi, iqtisadçıların hesabla-
malarına görə, 3 milyon insanı əhatə 
etmişdisə, ikinci paket 2 milyona qədər  
vətəndaşımıza şamil olunur. Təbii ki, 
bir sıra digər qurumların – Mərkəzi 

Seçki Komissiyası üzvlərinin, DİN-in 
xüsusi rütbəsi olan əməkdaşlarının, 
Fövqəladə Hallar Nazirliyi, Dövlət 
Sərhəd Xidməti və digər təşkilatlarda 
çalışanların əməkhaqqının kifayət qədər 
ciddi rəqəmlərlə artırılması da nəzərə 
alınmalıdır. Oktyabrın 1-dən isə pensi-
yalar əhəmiyyətli dərəcədə artacaq.   

Ümumilikdə, hesab edirik ki, dövlət 
başçımız bu inqilabi addımları ilə bir 
daha sübut etdi ki, dövlət daim xal-

qın yanındadır. Azərbaycan büdcəsi 
sosialyönümlü olaraq qalır. Bu büdcənin 
mühüm hissəsini sosial xərclər təşkil 
edir. Bu isə ölkəmizdə vətəndaşların 
sosial müdafiəsinə, onların rifah halının 
yaxşılaşmasına daim diqqət yetirildiyini 
göstərir. 

Ağamir CAVAD, 
şair, AYB Lənkəran bölməsinin 

məsul əməkdaşı 

– Möhtərəm Prezidentimiz 
İlham Əliyevin müdrik liderliyi ilə 
Azərbaycan dövləti ölkədə uğurlu 
sosialyönümlü siyasət həyata keçirir.  
Mən bu gün dünyada ikinci elə bir 
ölkə tanımıram ki, orada son illər 

ərzində xalqın rifahı üçün bu qədər 
böyük işlər görülmüş olsun.  

Gəlin, real faktlara müraciət edək. 
2003-cü ildən ötən dövrdə ölkədə 
əməkhaqları 7,5 dəfə, pensiyalar 10 
dəfədən çox, müavinət və təqaüdlər 

isə dəfələrlə artırılıb. Bəli, Azərbaycan 
dövləti hər zaman öz vətəndaşının 
yanındadır. 

Bu gün ölkəmizdə vətəndaş 
cəmiyyəti uğurla formalaşır. Mən QHT 
rəhbəri kimi bu prosesdə fəal iştirak 
edirəm. Rəhbərlik etdiyim ictimai 
birliyin üzvləri qadınların cəmiyyətdə 
rolunun artırılması, gender bərabərliyi 
və başqa aktual mövzularda tez-tez 
tədbirlər keçirirlər. Demək istəyirəm 
ki, əhalinin ən müxtəlif təbəqələri 
ilə yaxın ünsiyyətdə oluram. Şəxsi 
qənaətim belədir ki, bu gün ölkə 
vətəndaşlarının böyük əksəriyyəti 
birmənalı olaraq möhtərəm Preziden-
timiz İlham Əliyevin xalqımızın parlaq 
gələcəyinə xidmət edən siyasətini 
ürəkdən bəyənir və fəal surətdə 
dəstəkləyir.

Söhbəti qələmə aldı: 
M.HACIXANLI, 
 “Xalq qəzeti”

Prezident tərəfindən aparılan sosial siyasətin 
bir istiqaməti olan səhiyyədəki islahat-
ların əsas məqsədi ölkə vətəndaşlarının 

sağlamlığını qorumaqdır. Son illər dünyanın 
çox az ölkəsində təsadüf edilən genişmiqyaslı 
layihələrdən biri də insanların yaşadıqları ərazidə 
yerləşən poliklinikalarda kütləvi şəkildə tibbi 
müayinədən keçməsidir. Bizim poliklinikada da 
bu iş böyük mütəşəkkilliklə aparılır.

Azərbaycan Prezidenti İlham 
Əliyevin bu il iyunun 18-də im-
zaladığı minimum əməkhaqqının 

artırılması haqqında sərəncamı böyük 
inqilabi addım hesab edirəm. Bu, dövlət 
başçımızın 2019-cu ildə ölkə əhalisinə 
təqdim etdiyi ikinci sosial islahatlar pake-
tidir. Birinci islahatlar paketi 2019-cu ilin 
martında irəli sürülmüş, ölkə əhalisinin 
minimum əməkhaqqı 130 manatdan 
180 manata qaldırılmışdı. Minimum 
əməkhaqqının birdən-birə və heç kəsin 
gözləmədiyi halda 50 manat artırılması 
böyük bir humanizm aktı idi.

İkinci sosial islahatlar paketi birbaşa 
əhalinin rifahının yaxşılaşmasına yönəlib 

Son illər ölkə əhalisinin rifahı dövlətimiz tərəfindən davam-
lı olaraq yaxşılaşdırılır. Məqsəd azad bazar iqtisadiyyatı 
şəraitində sosial ədaləti bərqərar etməkdir. İkinci sosial 

paketin icrasına başlanılması buna əyani sübutdur. Belə ki, bu il 
sentyabrın 1-dən başlayaraq ölkəmizdə minimum əməkhaqları 
üzrə 950 min, digər sahələr üzrə 400 min nəfərin maaşı artırılır. 
Dövlət başçısının bu humanist təşəbbüsü əhalinin ən müxtəlif 
təbəqələri arasında dərin razılıq hissi ilə qarşılanıb. “Ailələrə 
dəstək” İctimai Birliyi İdarə Heyətinin sədri Esmira Rəhimova bu 
barədə öz fikirlərini bizimlə bölüşərkən dedi:  

Azərbaycan İslam Əməkdaşlıq Təşkilatının 
fəaliyyətinə  öz dəyərli töhfələrini verir

Azərbaycan dövləti hər zaman öz vətəndaşının yanındadır


